Nafarroako Parlamentuko Mahaiak, 2013ko irailaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkeztutako galdera, PFEZeko, sozietateen zergako eta ondarearen gaineko zergako zergadun-kopuruak 2011tik 2012ra izandako aldaketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko irailaren 30ean

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Ana Beltrán Villalba andreak, Legebiltzarreko Erregelamenduan xedatuaren babesean, ondoko galdera aurkezten du, Ekonomia, Ogasun, Industria eta Enpleguko kontseilariak idatziz erantzun dezan:

Zenbait zerga aldatu eta beste tributu-neurri batzuk hartzeari buruzko abenduaren 26ko 21/2012 Foru Legearen bidez zerga-neurri berriak onetsi ostean –foru legea 2012ko abenduaren 31ko NAOn argitaratu zen–, informazioa jaso nahi dugu 2011tik eta 2012ra bitartean zergadunei dagokienez izandako aldeari buruz, jakite aldera zergadunen kopurua jaitsi ote den Nafarroak beste autonomia erkidego batzuek baino zerga-presio handiagoa izateagatik zenbait zergatan. Ondoko informazioa eskatzen dugu:

– PFEZaren, sozietateen gaineko zergaren eta ondarearen gaineko zergaren zergadun-kopuruaren aldea bi urte horien artean. Aldaketaren ondorioz zergadun-kopurua jaitsi baldin bada, zer galera ekar dezakeen diru-sarreretan.

– Ondarearen gaineko zergaren, sozietateen gaineko zergaren eta PFEZaren arabera bereizita jaso nahi ditugu datuok.

Iruñean, 2013ko irailaren 25ean

Foru parlamentaria: Ana Beltrán Villalba

